
DÖVLƏT KATİBİ KLİNTON: Müvəqqəti İşlər Vəkili, Sizə təşəkkür edirəm. 

Mən, həqiqətən də çox məmnunam. Sizə, bu ölkədə göstərdiyiniz xidmətə görə bir 

daha təşəkkür edirəm. Bilirəm ki, Siz, qısa müddət ərzində növbəti təyinatınızla bağlı 

ölkəni tərk edəcəksiniz. Bir daha sizə təşəkkür edirəm. Və Sizlərin hamınıza burada 

olduğunuz üçün minnətdaram. Bu gün xususi bir hadisədir, çünki bu gün iyulun 

dördü bizim Müstəqillik Günümüzdür və mən, bu günü, sizlərlə bu ölkədə 

keçirməkdən məmnunan. Mən, xüsusilə də bu gözəl məkanı da yüksək 

qiymətləndirirəm.  

Müvəqqəti İşlər Vəkilinin qeyd etdiyi kimi, məsul olduğum işimin öhdəliklərindən biri də yalnız 

danışmaq qeyil, həm də dinləmək imkanına malik olmaqdır, xususilə də gənc insanlarla görüşmək 

imkanı əldə etməkdir. Bildiyimə görə, belə bir fakt da mövcuddur ki, bütün dünyada mənim və 

digərlərinin hökumət üçün gördüyümüz işin əksəriyyəti daha yaxşı və ya pis səviyyədə gələcəkdə 

rəhbərlik edəcəyiniz həyat tərzlərinə təsir edəcək. Və Azərbaycanı irəli aparmaq istiqamətində 

gördüyünüz işlər haqqında eşitmək mənim üçün çox xoşdur. Və mən, bu barədə daha çox məlumat 

əldə etmək istəyirəm.  

Mən, Azərbaycanın potensialı ilə bağlı daha çox nikbinlik duyuram. Düşünürəm ki. bu ölkənin strateji 

mövqeyi var. Bu ölkə, bütün dünyaya çatdırmaq üçün qeyri-adi məlumata və keçmiş Sovet İttifaqından 

ayrılıb müstəqillik qazandıqdan sonra 18 il kimi qısa müddət ərzində inkişaf etmək imkanları ilə təmin 

edə biləcək resurslara malikdir. Və Birləşmiş Ştatlar sizə və vətəndaşlarınıza çiçəkli, müstəqil, 

demokratik və suveren Azərbaycanın qurulmasında kömək etmək üçün öhdəlik götürüb.  

Və belə düşünəm ki, 21-ci əsrdə uzun müddət ərzində o ölkələr uğur əldə edə bilər ki, orada açıq 

cəmiyyət mövcud olsun, onlar dialoqa, öyrənmə və uyğunlaşmağa hazır olsunlar. Və, əlbəttə ki, bir 

Dövlət Katibi kimi demokratiyanı, azadlığı və gəncləri dəstəkləmək mənim üçün bir prioritetdir. 

Buraya, həmçinin ictimai fəallıq, internet azadlığı və bu nəslin ünsiyyəti üçün yeni vasitələr də daxildir 

ki, həmin texnologiyalar real olaraq ünsiyyətin xəritəsini dəyişir.Və düşünürəm ki, insanların ünsiyyət 

texnologiyası dəyişə bilər, lakin Birləşmiş Ştatların ifadə azadlığına münasibəti, prinsiplərə sadiqliyi 

dəyişmir. Müstəqillik əldə etdiyimiz gündən biz, 234 il ərzində uzun bir yol keçmişik. Və, biz, çoxsaylı 

maneələri dəf etməli olmuşuq. Biz, çoxlu dəyişiklik aparmışıq. İlk yarandığı vaxtlarda ABŞ-da yalnız 

ağdərili əmlak sahibi olan kişilər səsvermə hüququna malik idilər. O zaman bir çox ədalətsizliklər baş 

verirdi və dövlətimiz bir çox sahələrdə bizim idealımıza uyğun deyildi. Və beləliklə, hər bir ölkə bu 

cür yolları keçməli olur. Və məncə, təkcə hökumətlər deyil, həmçinin vətəndaşlar da bu yolda aparıcı 

rola malik olmalıdırlar. Düşünürəm ki, ölkənizdə demokratiyanı gücləndirmək daha çox adama Allah 

tərəfindən verilən potensialı üzə çıxarmaq imkanı verir ki, fikrimcə, bu da həyatda birlikdə çatmaq 

istədiyimiz məqsədin bir hissəsidir.  

Zənnimcə, burada nəzərəçarpacaq tərəqqi əldə olunduqca, Siz məndən də yaxşı bilirsiniz ki, hələ 

görüləsi işlər var. Hələ də çoxsaylı çətinliklər var. Məsələn, Prezident Obama və mən həbsdə olan iki 

gənc bloqqerlə bağlı çoxsaylı məktublar almışıq. Bu növ məsələlər hər bir cəmiyyətin məşğul olmalı 

və həlli üçün səy göstərməli məsələlərdir. Mən, əlbəttə, bu gün keçirdiyim görüşlərdə həmin məsələləri 

qaldırmışam.  

Demokratiya, yalnız seçki ilə məhdudlaşmır. Bu, müstəqil mətbuatı əks etdirir. Bu, müstəqil ədliyyə 

sistemidir. Bu, şəffaf və məsul təsisatı, liderləri əhatə edir. Və bu gün dünyada, demokratiya, yeni 

texnologiya və sosial media ilə demokratik dialoqu qurmağa kömək edən vasitədir.  

Beləliklə, mən çıxışımın sonunda sözü sizlərə vermək, maraqlarınız, gördüyünüz işlər, Birləşmiş 

Ştatların sizə hansı sahələrdə daha çox yardımçı ola bilməsi barədə fikirlərinizi eşitmək istərdim.  

